
Mai-buruko baten oarpenak 

Bein baiño geiagotan esan didate, 
bertso saioetan. mai-burukook eta 
erriak ez ditugula iritzi berdiñak. 
Ori bedori da orain Z. ARGIA-ren 
zuzendaritzak ere galdetzen didana. 
Baiña nere iritzian, galdera oien pre-
miarik etzan izango astekari onek 
bere zergak garaiz tajutu balitu. Or-
duan P. Egigurenen idazkirik etzuen 
argitaratuko, edo ondoren joan zi-
ran erantzunak ere eskubide berdi-
ñak izango zituzten egiaren bidera-
ko. Baiña, joanak-joan. Orain alpe-
rrikakoa da auzi zaarreri eragitzea. 

Mai-burukook, guzien iritziak en-
tzuten eta ausnartzen dakizkigu, be-
ti gaude adi baliozko kontsejuak 
aintzat artu ta tajutzeko. Baiña, 
zoritxarrez, baliozkorik oso gutxi 
jasotzen degu. Errian bertan milla 
eratako iritzi desberdiñak dira. 
Erria eztago arriarekin. Batzuk 
eta besteak. era askotariko us-
teak dituzte. Onekin ez det 
esan nai mai-burukoak bat ga-
tozenik, ez. Gure artean ere, ez gera 
gusiok aburu berdiñekoak. Baiña 
erriko jenderik geienagandik gauza 
batek berezten gaitu: guk, gutxie-
nez, bertsogintzaren legerik pre-
miazkoenak ezagutzen ditugu: eta 
errik geienak, ez. 

Bersolaritza, guzien gain, arte bat 
da. Artea dan aldetik ezta lege estu 
batzuen barnean jartzeko gauza, ja-
kiña. Baiña bai estetika ta etorkizu-
naren legen barnean, oiek eskatzen 
duten neurri, puntu, eginera eta ins-
pirazioaren barnean. Ta, entzule as-
ko konturatzen eztiran legeak dira 
oiek. Amaika uste okerreko utzi 
izan ditut, neronek, agoa bete agi-
ñekin, auzi oieri buruzko tentelke-
riren bat entzun dedanean. Adibi-
dez, bere iritzian, Urlia Beredija bai-
ño obeto egon zala, onegaitik eta 
aregaitik, naizta diferentzi gutxi 
izan. Olakoari erantzunten bazaio: 
bai, bien arteko diferentziak oso 
txikiak ziren, gaiak berdintzu era-
man dituzte, bear bada, zotz egite-
rakoan ere, Urliak Berendijak bai-
ño suerte obea izan du, edo bera-
kin teman ari zena etzan bere mai-
llakoa ta ori ere aintzat izan bear 
zala; baiña, estukuak ziranez, dife-
rentzi gutxi egoanez, orduan azter-
tu genitula potoak, neurrien utsegi-
teak, bertsoen egienera nola eraman 
duten eta argi ikusi genuela Beren-
dijak aurrerago jartzea merezi zue-
la bertsolari ofizioa obeto betetzen 
zuelako, poto gutxiago zuelako, ber-
tsoak obeto osotuak zirelako, egine-
ran gauzak sustarretik artuaz landuz 
joanaz bukaera elburutzen zuelako 
gaia batasun batean biribilduaz. Ta, 
orduan, errazoi guzien jabe zala uste 
zuan erritarrak, au erantzuren du? 
«Al, bueno. Orrek kontu guztiok 
goguan izatera, orrela izango dek". 
Zenbat eta zenbat aldiz gertatu zai-
dan au. 

Gauza guzietan bezela, batedon-
batek aburu ona izango badu, le-
nengo eginkizuna da, ikasi. Ala ere. 
geien-geienetan mai-burukoak eta 
erria bat etortzen dira; ta orrela 
eztanean ezta mai-burukoen erruz 
—geienetan gertau oi dan bezela 
nai det—, erriaren ez jakiñez baizik. 
Epaimaiak ere oker erabagi lezake, 
baiña erriak maizago, arestian jarri 
ditudan errazoiegaitik. 

Saioak, eretan errez bereizten di-
ra ta orduan ezta izaten prolema-
rik, baiña geienetan estukua izaten 
da, batez ere probintzietako txapel-
keta nagusietan eta Euskalerrikoan, 
Orduan, gure larritasunak eztira iza-
ten iñori opa izatekoak. Bertsolari 
batek baiño geiagok beren lana on-
do betetzen dutenean gaiez, eraz, 
ofizioz... Orduan kontuak. Mai-bu-
rukook ere nekez bat etorri gindez-

ke. Orduan dator geron arteko al-
kartu eziña. Alkartu ezin. baiña 
erabagia artu bear... saioa luzatu... 
ordua aurrera.,. erabagi bear! Or-
duan jokatzen dira artearen barne-
tikako misteriozko sentipenen be-
reizkuntzak. Arte erak bakoitzaren 
gustoak dituzte lege. Ta, bertsolari 
bakoitzak bere joera bereziak ditua-
nez, batzuek batan. aldekoak gera 
eta besteak bestearen aldekoak. 
Zein eta Velázquez zaleak eta Gre-

ezagutu ditugu txepel beren abu-
ruetan. Gaiñera, ateak idikiak dauz-
kagu epaikaritzara sartu nai due-
nentzat. Aituen premian gera. Bai-
ta alkia utzi bear badegu ere gertu 
gaude obeeri tokia uzteko. Ta, nor-
bait ausartzen ez bada, bestek pro-
posaturik etorri dedilla Euskaltzain-
dira. Ongi-etorria emango diogu. 
Pozik gaiñera. 

Gure jokabidea ezta gaberdiko 
auntzaren eztula. Bertsolariak berek 

ko zaleak diran bezela. Bietan dago 
errazoia, baiña nere botoa Greko-
ren alde dijoa, zintzoki, egiazki, bai 
errazoiz eta bai biotzez. Zergaitik? 
Emen lerro gutxitan adierazi ezin 
nintekean barnetikako milla erra-
zoigaitik. Orri buruz oraindik ida-
tziko det astekari oenen orrialde-
etan. Baldin ortarako baimenik 
ematen badidate. 

Baiña, ara; nere botoa Grekoren 
alde joanarren, Velázquez zaleak 
geiago zirelarik, aiek irabazi dute. 
Gaurkoz, txapela, Velázquez-entzat 
izango da, baiña nere kolkorako on-
do dakit Velázquez eztala Greko 
baiño geiago. Bi eratakoak izanik, 
biak dira buru. Suertea alde batera 
joan da, bestera joan zitzakean be-
zela. Mai-buruko batzuk amor eman 
degu. Ori da erriak berak ere alka-
rren artean egin bear duana, amor 
eman, bere lera ta keriak alde ba-
tera utziaz. 

Lege estuago batzuetan finkatu 
ezin danez, gaurkoz eztago beste bi-
derik. 

Maiz entzun degu, mai-buruko, 
bertsolariak egin bear zukeala ere. 
Egia esan, beti edo geienetan izan 
da epailleen artean bertsolariren 
bat, ta ondotxo dakigu beren iri-
tziak noraiño eltzen diran, Ez pen-
tsa zurrenak diranik. Jakintsutzat 
sartu izan ditugun bat baiño geiago 

ere iritzi berdiñak ez dituzten ar-
tean epaikari egin bearra, Eta, ber-
tsolariak beren artean uste berdi-
ñak ez badituzte, nortsuk dira ja-
kitun? Izenik eztut eman nai, bai-
ña erriarentzat nor dan onena era-
bagitzea oso erreza da, Ori baiño 
ez balitz. Gusto ori egitea oso erre-
za litzake. Baiña gure errazoiak bes-
terik dira. Bertsolariak ere aintzat 
artu bear ditugu neurri batean. Bai-
ña guzien gain, gaieri jartzen dien 
mamia, bertsoa biribiltzeko era, po-
toak, neurriak eta abar. Naiz eta 
azken auek bertsolari onenak ondo 
eraman beti azaltzen da desber-
dintasuna. 

Oñarri auek mugatzeko, epailari 
on batek, bearrezkoak ditu Lekuo-
na-ren Literatura oral euskérica, 
Lafitte-ren Koblakarien legea, eta 
milla bertso zar eta berri zerbait 
ezagutu ondoren, urteetan belarriak 
erne erabilli bertsolari askoren ar-
tean —askoren artean esan det eta 
ez bi edo iruren artean, itsutasunik 
ez sortzeko—, beren funtsezko ere-
kin jabetzeko. Erriak ere ori egin-
go balu, Xalbador aundiak ere arre-
ra obea izango luke gure Gipuz-
koan. Ontaz ere gauza asko esango 
nituke. Baiña eskatu didaten neu-
rria baiño luzatu naiz ta bertsolaria 
banintz mai-burukoen aurrean zen-
bait puntu galduak nituan. 


